“Татарстан Республикасы Экология кодексының 
8 статьясына үзгәрешләр кертү турында” Татарстан Республикасы законы проектына аңлатма

	“Җитештерү һәм куллану калдыклары турында” Федераль законга һәм Россия Федерациясенең аерым закон актларына үзгәрешләр кертү хакында” 2017 елның 31 декабрендәге 503-ФЗ номерлы Федераль закон белән “Җитештерү һәм куллану калдыклары турында” 1998 елның 24 июнендәге 89-ФЗ номерлы Федераль законның 6 статьясына үзгәрешләр кертелде. Бу үзгәрешләрдә Россия Федерациясе субъектларының җитештерү һәм куллану калдыклары белән эш итү өлкәсендәге вәкаләтләре билгеләнде. Шулай ук әлеге Федераль законда “Россия Федерациясендә җирле үзидарә оештыруның гомуми принциплары турында” 2003 елның 6 октябрендәге 131-ФЗ номерлы Федераль законга да үзгәрешләр кертелде. Алар каты коммуналь калдыклар белән эш итү өлкәсендә шәһәр җирлекләренең, муниципаль районнарның һәм шәһәр округларының җирле әһәмияттәге мәсьәләләрен ачыклауга кагыла.
Федераль законнардагы әлеге үзгәрешләрне Татарстан Республикасы Экология кодексында чагылдырырга кирәк.

